
				এই পাতাটির মুদ্রণ সংশোধন করা প্রয়োজন। 
১৬২
অলৌকিক নয় লৌকিক (প্রথম খণ্ড)
১৬২


১৬২
অলৌকিক নয়, লৌকিক (প্রথম খণ্ড)
তামা ধারণের ফল। ট্রেনে বালাটা খুলে ফেলার কিছুক্ষণের মধ্যে আবার শরীর
স্বাভাবিক হয় ।
অরুণের এই শরীর খারাপ হওয়ার পেছনে বেশি ওজনের তামার কোনও
কার্যকর ভূমিকা ছিল না। গােটা ব্যাপারটাই ছিল মনস্তাত্ত্বিক। আমার কথার ওপর
অন্ধবিশ্বাসের দরুনই এমনটা ঘটেছে। অরুণের মস্তিষ্ক কোষে যে ধারণা আমি
সঞ্চার করেছিলাম তারই ফলে অরুণের শরীর এইসব অস্বাভাবিক আচরণ করেছে।
অরুণের মনের ভুল ধারণাটা ভাঙার দরকার ছিল। ১৯৯০ সালে ওকে বইটি
উপহার দিই। অরুণ সব জানার পরও ঠিকঠাক আছে।
ফোটো-সম্মােহন কি সম্ভব?
আজকাল পঞ্জিকার ব্যবহার কিছুটা কমে গেছে। আমাদের ছােটবেলায় পঞ্জিকার
বিজ্ঞাপন পড়ে বেশ মজা পেতাম। তাতে কত যে অদ্ভুত সব বিজ্ঞাপন থাকত
তার ইয়ত্তা নেই। এখনও থাকে। ফোটো-সম্মােহনের বিজ্ঞাপন এখনও পঞ্জিকা
খুললে চোখে পড়বে। সেসব বিজ্ঞাপনের ভাষাও বিচিত্র—“আপনি কি ভালবাসায়
ব্যর্থ হয়ে বেঁচে থাকার আনন্দ হারিয়েছেন? ফোটো সম্মােহনের সাহায্য নিন।
দেখবেন, যিনি আপনাকে দূর দুর করেছেন, তিনিই আপনার হুকুমের চাকর হয়ে
গেছেন, আপনার বিরহে ছটফট করছেন।”
ফোটো-সম্মােহন করার ব্যাপারটা কী? আপনি যাকে সম্মােহিত করে হুকুমের
চাকর করতে চান, তার একটা ছবি আর মােটা টাকা দক্ষিণা তুলে দিন যে সম্মােহন
করবেন, তার হাতে। তাহলেই নাকি যার ছবি সে আপনার হুকুমের দাস, আপনার
ভালবাসায় পাগল হয়ে যাবে।
ফোটো-সম্মােহন করতে পারেন, এমন দাবি যারা করেন, তাদের মধ্যে খ্যাতি
বা কুখ্যাতির শীর্ষে আছেন হাওড়ার জানবাড়ির পাগলাবাবা, প্রাক্তন লেকটাউন
নিবাসী গৌতম ভারতী।
| ফোটো-সম্মােহন একটি আগাপাশতলা প্রতারণা বই কিছু নয়। গৌতম
ভারতীর ফোটো সম্মােহনের বুজরুকি ফাস করেছিলাম। তারপর সে এক বিশাল
ব্যাপার। গৌতমের মিথ্যে বিজ্ঞাপন প্রচার, বিজ্ঞাপনের মিথ্যেচারিতা ফঁস, সাময়িক
ভারসাম্য হারিয়ে গৌতমের আত্মহত্যার চেষ্টা (গােটা ঘটনাটাই লিখেছি ‘অলৌকিক
নয়, লৌকিক’ গ্রন্থের দ্বিতীয় খণ্ডে)।
ফোটো-সম্মােহনের বুজরুকি নিয়ে আলােকপাত’ বাংলা মাসিক পত্রিকায়
আমার কিছু উঁছাছােলা বক্তব্য প্রকাশিত হওয়ার পর একজন আমাকে চ্যালেঞ্জ
জানালেন। চ্যালেঞ্জারের নাম : কাজী খােদা বক্স সিদ্দিকী। নিবাস : বর্ধমান জেলার
চুরুলিয়া। আলােকপাত এর ১৯৮৮-র জানুয়ারি সংখ্যায় কাজী সাহেব ঘােষণা

